
BERGREDE: BEGINSELS VIR CHRISTENE 
DEEL 2: EGBREUK, EGSKEIDING EN EGTHEID 

Romeine 8:1  Daar is dus nou geen veroordeling vir dié wat in Christus Jesus is nie. 

Egbreuk 
Matteus 5:27-30  Julle het gehoor dat daar gesê is: 'Jy mag nie egbreuk pleeg nie.' 28  
Maar Ek sê vir julle: Elkeen wat na 'n vrou kyk en haar begeer, het reeds in sy hart met 
haar egbreuk gepleeg. 29  As jou regteroog jou laat struikel, haal hom uit en gooi hom 
van jou af weg; want dit is vir jou beter dat net een van jou ledemate verlore gaan as 
dat jou hele liggaam in die hel gegooi word. 30  Of as jou regterhand jou laat struikel, kap 
hom af en gooi hom van jou af weg; want dit is vir jou beter dat net een van jou 
ledemate verlore gaan as dat jou hele liggaam in die hel beland.  

Kolossense 3:5-6  Daarom moet julle die aardse dinge doodmaak wat nog deel van julle 
lewe is: onsedelikheid, onreinheid, wellus, slegte begeertes, en gierigheid, wat afgodery 
is. 6  Deur sulke dinge kom die straf van God oor die mense wat aan Hom ongehoorsaam 
is.  

1 Korintiërs 6:9-11  Of weet julle nie dat mense wat onreg doen, geen deel sal kry aan 
die koninkryk van God nie? Moenie julleself mislei nie: geen onsedelikes of 
afgodsdienaars of egbrekers of mense wat homoseksualiteit beoefen 10  of diewe of 
geldgieriges of dronkaards of kwaadpraters of bedrieërs sal deel kry aan die koninkryk 
van God nie. 11  En so was party van julle juis ook. Maar julle het julle sonde laat afwas, 
julle is geheilig, julle is vrygespreek in die Naam van die Here Jesus Christus en deur die 
Gees van ons God.  

1 Korintiërs 6:15-20  Weet julle nie dat julle liggaam deel is van Christus nie? Sal ek nou 
'n deel van Christus neem en dit 'n deel van 'n ontugtige vrou maak? Beslis nie! 16  Of 
weet julle nie dat iemand wat met 'n ontugtige vrou omgang het, liggaamlik een met 
haar is nie? God sê immers: "Die twee sal een word." 17  Maar wie hom met die Here 
verenig, is geestelik een met Hom. 18  Julle moet niks met seksuele losbandigheid te 
doen hê nie. Elke ander sonde wat 'n mens doen, vind buite sy liggaam plaas, maar 
iemand wat seksueel losbandig lewe, vergryp hom aan sy eie liggaam. 19  Of besef julle 
nie dat julle liggaam 'n tempel van die Heilige Gees is nie? Julle het die Heilige Gees, wat 
in julle woon, van God ontvang, en julle behoort nie aan julleself nie: 20  julle is gekoop, 
en die prys is betaal. Julle moet God dus in julle liggaam verheerlik. 

 

 

 

Egskeiding 
Matteus 5:31-32  Daar is gesê: 'Elkeen wat van sy vrou skei, moet aan haar 'n skeibrief 
gee.' 32  Maar Ek sê vir julle: Elkeen wat van sy vrou skei behalwe oor owerspel, maak 
dat sy egbreuk pleeg, en iemand wat met die geskeide vrou trou, pleeg ook egbreuk.  

Matteus 19:3-10  Daar was Fariseërs wat Hom op die proef wou stel, en hulle kom toe 
by Hom met die vraag: "Mag 'n man sommer oor enige ding van sy vrou skei?" 4  Hy het 
hulle geantwoord: "Het julle nie gelees dat die Skepper hulle van die begin af man en 
vrou gemaak het nie? 5  Daarby het Hy gesê: 'Daarom sal 'n man sy vader en moeder 
verlaat en saam met sy vrou lewe en hulle twee sal een wees.' 6  Hulle is dus nie meer 
twee nie, maar een. Wat God dan saamgevoeg het, mag 'n mens nie skei nie." 7  Hulle 
vra Hom toe: "Waarom het Moses dan bepaal dat, as iemand sy vrou 'n skeibrief gee, hy 
van haar kan skei?" 8  Hy antwoord hulle: "Dit is oor die hardheid van julle harte dat 
Moses julle toegelaat het om van julle vrouens te skei, maar dit was nie van die begin af 
so nie. 9  Ek sê vir julle: Elkeen wat van sy vrou skei, behalwe oor owerspel, en met 'n 
ander een trou, pleeg egbreuk." 10  Sy dissipels sê toe vir Hom: "As dit is hoe die saak 
met man en vrou staan, is dit beter om nie te trou nie."  

1 Korintiërs 7:15  As die ongelowige egter wil skei, laat hom skei. In sulke gevalle is die 
gelowige man of vrou nie gebind nie. God het julle geroep om in vrede te lewe.  

Maleagi 2:16  Die Here die God van Israel sê Hy haat egskeiding. Egskeiding is niks 
anders as geweld nie, sê die Here die Almagtige. Beheers julle, moenie ontrou wees nie. 

 

 

 

Egtheid 
Matteus 5:33  Verder het julle gehoor dat daar van die ou tyd af aan die mense gesê is: 
'Jy mag nie jou eed verbreek nie, en 'n eed in die Naam van die Here moet jy nakom.' 

 

 

 


